
 
 

 

 

1 

Miomirka Melank 

Zastupnica Naše stranke u Skupštini Kantona Sarajevo 

Sarajevo, 16. 12. 2024. 

 

Dostaviti: 

BOSNA I HERCEGOVINA 

FEDERACIJA BOSNE I HERCEGOVINE 

KANTON SARAJEVO 

Skupština Kantona Sarajevo 

n/r predsjedavajući Skupštine Kantona Sarajevo 

Uputiti:  

Vladi KS 

Ministarstvu za rad, socijalnu politiku, raseljena lica i izbjeglice KS 

Ministarstva unutrašnjih poslova KS 

Ministarstvu za odgoj i obrazovanje KS 

Ministarstvo zdravstva KS 

 

 

PREDMET: ZASTUPNIČKA INICIJATIVA 

 

Poštovani, 

Na osnovu člana 106. Poslovnika Skupštine Kantona Sarajevo ("Službene novine Kantona 

Sarajevo", brojevi 25/10, 14/11, 19/11, 7/12, 26/12, 15/13, 47/13, 47/15, 48/16, 9/20 i 14/20), 

upućujem INICIJATIVU za  

 

1. Osiguranje prava na obaveznu zdravstvenu zaštitu za djecu uzrasta od 6-15 godina, 

koja nemaju status redovnog učenika, a koja to pravo ne mogu ostvariti po bilo kojem 

drugom osnovu, u skladu sa međunarodnim standardima i Presudom Ustavnog suda 

Federacije BiH broj: U-61/17 od 15.10.2019., Izmjenama i dopunama kantonalnih propisa1  

Obrazloženje: U skladu sa Konvencijom o pravima djeteta, pravo na bezuslovan pristup 

adekvatnoj zdravstvenoj zaštiti, što uključuje i pravo na obavezno zdravstveno osiguranje, 

je temeljno pravo djeteta koje ne smije biti uslovljeno uživanjem nekog drugog prava 

djeteta. Ustavni sud Federacije BiH je u svojoj Presudi broj U-61/17 od 15.10.2019. godine 

 
1 Zakon o socijalnoj zaštiti, zaštiti civilnih žrtava rata i zaštiti porodice sa djecom ("Sl. novine Kantona Sarajevo", br. 
38/2014 - prečišćen tekst, 38/2016, 44/2017, 28/2018, 52/2021 i 40/2022) I Odluka o utvrđivanju osnovica, stopa i načinu 
obračunavanja i uplate doprinosa za obavezno zdravstveno osiguranje na području Kantona Sarajevo (”Službene novine 
KS”, br. 29/09, 20/16 i 40/19) 

 



jasno i nedvosmisleno ukazao na činjenicu da su na osnovu člana 19. tačka 13a. Zakona o 

zdravstvenom osiguranju Federacije BiH osiguranici sva djeca od rođenja do navršene 15 

godina života, ukoliko to pravo ne može ostvariti po drugom osnovu. Ustavni sud 

Federacije BiH sa žaljenjem prihvata činjenicu da su pojedini kantoni, poput Kantona 

Sarajevo, pogrešno protumačili navedenu normu i donijeli neodgovarajuće i neusklađene 

propise, kojima je pravo na obavezno zdravstveno osiguranje ograničio samo na djecu od 

rođenja do polaska u školu, zbog čega je djeci, uzrasta od 7-15 godina, koja ne pohađaju 

redovnu školu (a najčešće su žrtve nasilja, zanemarivanja i trgovine ljduima), uskratilo 

pravo na obavezno zdravstveno osiguranje u svojstvu samostalnog osiguranika. Pojedini 

kantoni, poput Hercegovačko-neretvanski kanton, Tuzlanski kanton, Unsko-sanski kanton, 

Bosansko-podrinjski kanton Goražde i Posavski kanton, su izvršili usklađivanje svojih 

propisa sa Konvencijom o pravima djeteta i mišljenjem Ustavnog suda Federacije BiH. 

2. Ministarstvo za odgoj i obrazovanje Kantona Sarajevo treba inicirati izmjene i 

dopune propisa kojima se uređuje obrazovanje odraslih u ovom kantonu na način da 

osiguraju da žrtve trgovine ljudima, starosti iznad 15 godina života, imaju pravo na 

osnovno i srednje obrazovanje na način da budu oslobođeni ličnog učešća u plaćanju 

troškova svog obrazovanja.  

Obrazloženje: Eksploatacija često dovodi do toga da su žrtve trgovine ljudima zbog 

zanemarivanja i zloupotrebe preuranjeno isključene iz redovnog osnovnog obrazovanja i/ili 

nikada nisu imale priliku da budu obuhvaćene istim. U većini slučajeva radi se o djeci i osoba 

koja dolaze iz socijalno ugroženih porodica. Uslov za plaćanje ekonomske cijene za sticanje 

osnovnog obrazovanja ili određenih kvalifikacija, dokvalifikacija, odnosno prekvalifikacija, 

značajna je prepreka da se žrtve trgovine ljudima reintegriraju u zajednicu i visoki rizik da 

ponovo postanu žrtve ovog krivičnog djela odnosno da postanu ovisni od socijalne pomoći. 

3. Proširenje kapaciteta Mobilnog tima za prevenciju prosjačenja u KS. 

                                                                                                    S poštovanjem, 

                                                                                                                                 Miomirka Melank 

